
Transcription du poeme

TexteDe vous aymer il fault que me retire
Et si vouluz sur toutes vous eslire

Pour vous servir de bon cueur loyaulment
Mais j’'appercois & congnois clairement
Que mon amour ne vous pourroit souffire.
Je vous ay veu avecques ung aultre rire
Et luy bailler de mes lettres a lire

Dont j’euz regret en mon entendement
De vous aymer

Jamais de vous n’ay voulu que bien dire
Ne chose faict qui de riens vous empire
Mais vous m’avez changé trop promptement
J’ay tant congneu vostre gouvernement
Qui me pourroit a la longue bien nuire.
De vous aymer.

